
 SEQ CHAPTER \h \r 1Da Koni foe Gado
Tekst: Romeini 11:33. O fa dem goedoe foe da koni nanga da sabi foe Gado de dipi! Fa wi no man ondrosoekoe Hem kroetoe, en wi no man feni dem pasi foe Hem! 34. Bikasi soema ben sabi da prakseri foe Masra? Efoe soema ben de Hem raiman? 35. Efoe soema ben gi na Hem fosi, so dati A moesoe pai hem baka? 36. Bikasi alasani komopo foe Hem, en dem kom doro Hem, en dem de foe Hem, disi moesoe abi glori foe teego! Amen.
Inleiding: Lobiwan, a de wan boen sani foe denki abra fa da Gado foe wi de bigi.  A kan feni oplossing na problemen disi no wan libisoema kan feni.  A kan wroko fasi disi de dipi moro leki iniwan soema kan prakseri.  A doe alasani.  A controleer alasani.  Alasani de foe Hem en Hem doel.  Tide mi wani loekoe na da libi foe Jozef, foe si fa Jozef ben kom begrijp fa Gado ben de bezig na ini hem libi alwasi foeroe sani ben pori, en fa wi kan loekoe na sani toe.

I. 
Gado ben kari Abraham foe meki wan folkoe gi hem

A. 
Abraham ben meki 8 pikin, ma wan nomo ben de da pramisi pikin - Isaak

1. 
Ismael ben go na ini grontapoe-fasi, en moro lati, foeroe foe dem Arabier soema komopo foe hem

2. 
Wi no sabi foeroe foe dem 6 boi disi Ketura ben meki gi Abraham boiti da boi Midjan, disi ben de wan tegenstander foe Israel moro lati, ma dem ben de soso grontapoe soema toe

B. 
Isaak ben meki toe boi, ma wan bigi prati ben kom na ini da famiri, en wan nomo Gado ben verkisi, Jakob, en a ben abi foe lowe foe Esau hem brada

1. 
Esau ben tron wan soso grontapoe man, en a ben meki dem Edomiet soema disi ben tjari foeroe problemen gi Israel moro lati

II. 
Jakob ben abi foe lowe, en doro da kori foe hem omoe Laban, a ben teki ala toe foe hem oemapikin leki frow, en bikasi foe wan stree na mindri foe dem sisa, a ben teki ete toe bijvrouw foe dem dinari foe dem

A. 
Prati ben de na ini da famiri sinsi da bigin.  Jakob ben lobi Rachel moro leki Lea, en a ben gi dem boi foe Rachel voorkeur

B. 
Dem boi no ben de geestelijk bezig sref’srefi

1. 
Ruben ben didon nanga hem egi tata bijvrouw Bilha

2. 
Simeon nanga Levi ben misbruiki da religie foe dem foe kori dem man foe Sichem foe besnijd, en dem ben teki revensi tapoe da foto, en kiri ala dem man, en dem ben tjari ala dem goedoe nanga dem oema nanga dem pikin gowe

3. 
Moro lati, Juda ben poeroe hemsrefi foe da famiri, en a ben trow nanga wan Kanaaniet oema disi ben meki 3 boi gi hem.  A ben feni Tamar foe da fosi boi, ma a ben doe ogri, en MASRA ben kiri hem.  Hem brada ben teki swagri trow, ma di a ben didon nanga Tamar, opzettelijk a ben poeroe komopo foe hem trowe hem siri tapoe da doti so dati a no man meki wan pikin, en Gado ben kiri hem toe.  Juda ben frede foe gi hem da di foe 3 boi, Sela.  Di da sani ben kom duidelijk, Tamar ben prei hoeroe-oema baka da tem dati da wefi foe Juda ben dede, en a no ben sabi hem, en a ben didon nanga hem, en Tamar ben meki wan tweeling.  Moro lati da tori ben kom na krin, en Juda ben sorgoe hem ma a no ben didon nanga hem moro

4. 
En disi de da famiri disi sa sori da glori foe Gado?

III. 
Da wan enkri boi foe Jakob disi ben sori frantwoortoe ben de Jozef

A. 
Ma hem tata ben meki hem basi abra hem brada, alwasi a ben de 17 jari owroe nomo

B. 
Hem tata ben gi hem wan prodo-krosi leki wan basi

C. 
Jozef ben taigi dem dren foe hem na hem brada

1. 
Dem ben tai bosoe foe tarwe, en di foe hem ben tanapoe, ma dem trawan ben boigi gi hem

2. 
Moro lati, da zon & moen & 11 stari ben boigi gi hem

D. 
Hem tata ben seni hem foe go loekoe hem brada disi ben go baka na Sichem, ma dem ben go 30 km. moro fara na Dotan.  A ben weri hem prodo-krosi

1. 
Dem brada ben miti mofo foe kiri hem

2. 
Ruben taigi dem foe fringi hem go na ini wan peti; moro lati, a ben van plan foe hari hem komopo

3. 
Dem ben seri hem na wan groepoe Ismaeliet seriman foe 20 pisi sorfoe moni alwasi a ben begi dem

IV. 
Di Jozef ben go na Egypti, dem ben seri hem na Potifar, da basi foe dem lijfwacht foe Farao

A. 
Jozef ben kan tron bita, efoe a kan tron lesiman foe kibri hem skin, ma a no ben doe so.  A ben sabi dati Gado de nanga hem

B. 
A ben wroko tranga; a ben leri da tongo; a ben sori koni nanga frantwoortoe

C. 
Potifar ben si da koni foe hem, en a ben gi hem moro frantwoortoe te leki a ben de basi foe hem heri oso

D. 
Da wefi foe Potifar ben wani didon nanga Jozef

1. 
A ben taki dati a de wan sondoe agensi Potifar & hem vertrouw

2. 
A ben taki dati a de wan sondoe agensi Gado srefi

3. 
Da wefi foe begi hem dei nanga neti te leki wan dei no wan soema ben de na ini da oso, en a ben graboe hem, ma a ben lowe libi hem krosi na ini hem anoe

4. 
Da wefi ben lei, en a taki dati Jozef ben proberi foe verkrakt hem

5. 
Potifar ben fringi hem go na ini doengroe-oso

V. 
Jozef ben go na ini doengroe-oso, ma a no sori dati a de bita

A. 
Noiti a ben taki agensi da wefi foe Potifar

B. 
Wi sabi dati a ben abi hem foetoe na ini boeja, ma a no klagi foe dati

C. 
A ben wroko tranga, te leki da basi foe da doengroe-oso ben meki hem tron ondrobasi foe alasani

VI. 
Jozef ben poeroe dem dren

A. 
Da schenker nanga da bakriman foe Farao ben sroto foe wan ogri

1. 
Kande wan soema ben proberi foe kiri Farao nanga vergif

B. 
Dem man kom verlegi, bikasi dem ben abi wan dren, ma no wan man poeroe hem

1. 
Da schenker ben si 3 taki nanga druivi

a. 
A ben abi da kan foe Farao na ini hem anoe, en a ben kwinsi dem druivi, en gi Farao foe dringi

b. 
Jozef ben taigi hem dati baka 3 dei a sa kisi hem wroko baka

c. 
A ben begi hem foe membre hem gi Farao, bikasi a no ben doe noti foe kom na ini doengroe-oso

2. 
Da bakriman ben abi 3 baskita tapoe hem hede

a. 
Dem fowroe foe loktoe ben njan da brede foe Farao na ini da tapoe baskita

b. 
Jozef ben taigi hem da sari tori dati na ini 3 dei, dem sa kiri hem en dem fowroe sa tjopoe hem skin

VII. 
Da schenker ben frigiti Jozef 2 jari langa.  Wi no sabi precis foe san’ede, ma a gersi dati a noiti sa membre hem

A. 
Farao ben abi wan dren foe 7 fatoe kaw & 7 mangri kaw.  Ma dem mangri kaw ben njan dem fatoe kaw, en dem tan mangri ete.  So srefi a ben dren da srefi sortoe dren, ma a ben de foe sebi karoe tapoe wan karoe-tiki.

B. 
Dem tovroeman no ben man poeroe da dren - kande Gado srefi tapoe dem

C. 
Da schenker ben membre Jozef en dem ben kari hem kom

D. 
Jozef no ben taki dati a kan poeroe da dren, ma dati Gado srefi wani sori Farao wan sani

1. 
Dem 7 fatoe kaw & 7 fatoe karoe de 7 jari foe overvloed

2. 
Dem 7 mangri kaw & 7 drei karoe de 7 jari foe angritem

3. 
Dem de toe, bikasi Gado sa bigin da tori wantem, en noti sa kenki hem

E. 
Da advis foe Jozef

1. 
Kibri karoe na dem boen jari agensi da angritem

2. 
Seti wan boen man tapoe da heri project

F. 
Da reactie foe Farao

1. 
Gado ben sori Jozef da tori 

2. 
Daarom da jeje foe Gado de na hem ini

3. 
Daarom no wan soema de so koni, bikasi Gado sabi alasani

4. 
A sa de da di foe toe man foe Egypti - en ala dem top man ben de eens

5. 
A ben gi hem Egypti krosi, nanga wan Egypti nem, nanga wan Egypti frow (hoog waarschijnlijk a ben teki da Gado foe Jozef)

VIII. 
Now wi bigin foe si da plan foe Gado nanga hem folkoe moro krin

A. 
Da folkoe sa pori efoe dem tan na ini Kanaan - moksi nanga dem Kanaaniet soema

B. 
Dem Egypti soema loekoe na skapoeman leki wan fisti sani, en dem no sa wani moksi nanga dem

1. 
Dem kan kom tan pe dem de na ini wan aparti presi

2. 
Jozef kan sorgoe dem

3. 
Ma da famiri foe Jakob moesoe kenki toe

IX. 
Fa Jozef ben kom so fara?

A. 
A ben sabi dati Gado ben de nanga hem

B. 
A no ben lasi hati, ma a ben hori doro nanga Gado

C. 
A no ben kom bita agensi hem brada, efoe agensi da wefi foe Potifar, efoe da schenker, enz.

D. 
A ben sabi dati Gado de bezig foe wroko foe kenki hem toe

X. 
Now Jozef ben wroko foe seti hem famiri boen

A. 
A ben tron basi foe Egypti

B. 
A ben seti alasani foe kibri dem njanjan foe da angritem

C. 
Di da angritem ben doro, dem brada foe hem ben kom na hem

XI. 
Gado ben gi Jozef koni foe seti wantoe tesi foe tjari da famiri kom makandra

A. 
A ben ondrosoekoe da famiri foe si dati Benjamin nanga Jakob de ete

B. 
Fosi, a ben kari dem spioen en sroto dem.  Efoe a denki foe disi doro, a kan kiri dem

1. 
Now demsrefi kan si fa a de foe de strafoeman

C. 
Dem ben kisi konsensi fonfon, en dem ben taki dati dem ben doe wan bigi sondoe agensi dem brada.  Dem no ben sabi dati Jozef kan froestan

D. 
Dan a ben wani tesi dem foe si efoe dem sa hanga makandra na wan

1. 
A ben hori Simeon leki wan panti

2. 
Dem moesoe tjari Benjamin kom nanga dem

3. 
A ben poti dem moni baka, so dati dem kan frede dati a sa kari dem foefoeroeman

E. 
Jakob no ben wani loesoe Benjamin, bikasi a ben lobi hem, ma ook toe so dati minstes wan brada sa de foe hori da pramisi foe Gado go doro.  Ma Juda ben taki dati a sa de wan panti foe hem

F. 
Di dem ben kom baka, a ben gi dem foeroe njanjan, ma a ben gi Benjamin 5 maal so foeroe leki wan tesi, foe si efoe dem sa djaroesoe

G. 
A ben poti dem alamala na ini wan volgorde lontoe da tafra foe si efoe dem sa de tevrede nanga da positie foe dem

H. 
Dan a ben poti hem sorfoe kan na ini da saka foe Benjamin, en poti dem moni baka gi dem

I. 
Da basi foe da oso ben lon kom na dem baka, en a ben aksi foe san’ede dem ben foefoeroe?  Dem taki dati da man disi ben foefoeroe moesoe dede, en dem sa de slafoe.  Ma da dinari taki: soso da foefoeroeman sa de wan slafoe

J. 
Dem ben kisi da kans foe go fri, ma Benjamin moesoe tan leki slafoe.  Ma dem alamala ben kom baka

K. 
Dem ben taki dati Gado srefi ben sori da sondoe foe dem

L. 
Juda ben taki dati a sa teki da presi foe Benjamin

M. 
Jozef ben sori hemsrefi gi dem brada foe hem.  En loekoe san a ben taki:Genesis 45:5. We now, no abi sari-hati, en no abi hatibron na tapoe oensrefi moro, dati oen ben seri mi foe kom dja; bikasi Gado ben seni mi go na oen fesi foe kibri libisoema. 6. Bikasi da angritem ben de na ini da kondre toe jari langa, ma dem sa abi ete feifi jari dati soema no sa prani efoe koti. 7. En Gado ben seni mi kom na oen fesi foe kibri oen nanga oen bakatem pikin na grontapoe, en foe verloesoe oen libi nanga wan bigi verloesoe. 8. So a no ben de oen disi ben seni mi kom dja, ma Gado; en A ben meki mi de wan tata foe Farao, en da masra foe hem heri oso, en wan basi foe da heri kondre foe Egypti.
XII. 
Lobiwan, san wi kan leri foe disi?  Jozef ben leri dati Gado lobi hem, en dati Gado de koni, en Gado de bezig na ini hem libi foe blesi hem en foe meki hem a blesi gi nofo trawan toe.  Wi kan feni da tori disi omeni leisi na ini da Bijbel, en ook toe na ini wi aladei libi

A. 
Job ben lasi alasani disi a ben abi.  Hem wefi ben taki: Kosi Gado en dede.  Ma Job ben piki hem taki: Job 2:  9. Dan hem wefi ben taki gi hem taki: Joe hori joe boen manieri ete? Floekoe Gado, en dede.  10. Ma a ben piki hem taki: Joe taki leki wan foe dem dom oema de taki. San? Wi sa kisi boen na da anoe foe Gado, ma wi no sa kisi ogri? Na ini ala dem sani disi, Job no ben meki wan sondoe nanga hem mofo-boeba.
1. 
Moro lati a ben taki: Job 23:10 Ma A sabi da pasi disi mi teki; te A ben tesi mi kaba, mi sa komopo leki gowtoe.
B. 
Mi denki foe Paulus, di a ben poeroe wan takroe jeje foe wan slafoe  na ini Tori 16:  22. En da heri hipi soema ben kom makandra agensi dem; en dem kroetoeman ben hari dem krosi poeroe, en dem ben komanderi dem soema foe fon dem.  23. En di dem ben fon dem na wan boen fasi, dem ben fringi dem na ini doengroe-oso, en dem ben taigi da waktiman foe hori dem boen.  24. Di a ben kisi so wan opdrakti, a ben trowe dem na ini da moro dipi presi, en a ben tai dem foetoe nanga boeje.  25. Na mindrineti, Paulus nanga Silas ben begi, en dem ben singi prijse gi Gado, en dem tra strafoeman ben jere dem.  26. En wantem wan bigi aardbeifi ben kom, so dati a seki da fondamenti foe da doengroe-oso, en wantem ala dem doro kom opo, en ibri man boeje ben kom loesoe. 27. En da waktiman foe da doengroe-oso ben opo foe sribi, en di a ben si dem doro opo kaba, a ben poeroe hem howroe foe kiri hemsrefi, bikasi a ben prakseri dati ala dem strafoeman ben lowe kaba.  28. Ma Paulus ben bari tranga taki: No gi joesrefi mankeri; bikasi wi alamala de dja ete!  29. Dan a ben kari dem foe tjari wan leti kom, en a ben lon go na ini, en a ben kom nanga beifi, en a ben fadon na fesi foe Paulus nanga Silas.  30. En a ben tjari dem go na doro, en a ben taki: Mi masra, san mi moesoe doe foe kisi verloesoe?  31. En dem ben piki taki: Bribi na Masra Jezus Kristus, en joe sa kisi verloesoe, joe nanga joe oso.  32. En dem ben taki da woortoe foe Masra gi hem nanga ala soema na ini hem oso.  33. En da srefi joeroe na neti, a ben teki dem, en a ben wasi dem soro, en dan wantem a ben teki dopoe, hem nanga hem heri famiri.
1. 
Disi ben de da bigin foe da kerki na Filippi

2. 
Wi denki dati kande da waktiman ben de da preikiman foe da kerki

C. 
Mi wani taki foe da tori foe Richard Wuurmburg, disi dem ben sroto 14 jari langa na ini Roemania bikasi a ben preiki da woortoe foe Gado

1. 
A ben kisi so foeroe pina dati a no ben man tanapoe tapoe hem foetoe na wan boen fasi moro

2. 
Ma tokoe a ben libi te leki a ben de 92 jari owroe

3. 
A ben bigin wan bigi organizatie foe jepi dem Kristen disi pina na ini kondre pe dem no de fri foe preiki da boen njoensoe

XIII. 
Lobiwan, meki wi si san Paulus ben taki direkt baka da tori foe da koni foe Gado

A. 
Romeini 12:1 1. Foe dat'ede, mi brada, mi begi oen nanga da sari-hati foe Gado, dati oen gi oen skin abra leki wan libi ofrandi, disi de santa en boen na ini da ai foe Gado, en disi de da juisti fasi foe dini Hem. 2. En no gi pasi foe oen kom gersi grontapoe, ma meki oensrefi kenki nanga wan njoen prakseri, foe oen kan doe da wani foe Gado, disi de boen, en disi Hemsrefi feni boen, en disi de sondro foutoe. 3. Bikasi nanga da gnade disi A ben gi mi, mi taki gi ibri soema na oen mindri dati a no moesoe denki moro hei abra hemsrefi leki fa a de fiti foe denki; ma a moesoe denki na wan krin fasi, so leki da bigi foe da bribi disi Gado ben gi na ibri soema. 4. Bikasi so leki wi abi foeroe pisi na ini wan skin, en ala dem pisi no doe da srefi wroko; 5. So srefi alwasi wi de foeroe, wi de wan skin na ini Kristus, en ibriwan de wan pisi nanga makandra.
XIV. 
Lobiwan, Gado abi foeroe koni foe wroko da juisti fasi na ini da libi foe wi

A. 
Som leisi a moesoe wroko doro tesi nanga trobi 

B. 
Ma Gado de bezig foe wroko foe boen gi wi

C. 
Meki wi gi Hem fri pasi foe doe dati na ini wi libi


